
2026, otsailak 05. Osteguna24. zk. 1. orr.

I. ATALA
BIZKAIKO LURRALDE HISTORIKOKO FORU ADMINISTRAZIOA

Foru Enpresak eta Foru Erakundeak

DEMA - Enplegu eta Ekintzailetza Foru Agentzia

Anezka-Emalan +45 programaren oinarri orokorrak. Programa hori ardu-
ra-postuetan esperientzia duten 45 urtetik gorako emakume langabeei zu-
zenduta dago, eta 2026ko deialdiak.

Indarrean dagoen araudia betez, Anezka-Emalan+45 Laneratzeko Laguntza Inte-
graleko Programan parte hartzen dutenentzako oinarri orokorrak argitaratzen dira. Pro-
grama hori ardura-postuetan esperientzia duten 45 urtetik gorako emakume langabeei 
zuzenduta dago, hau da, zuzendaritzei, buruzagitzei, erdi-mailako kargudunei eta edo-
zein espezialitatetako lanpostu teknikoei. Era berean, programa horren 2026ko deialdiak 
argitaratzen dira..

Barakaldon, 2026ko urtarrilaren 28an.—DEMA-Enpresa Garapenaren zuzendari ku-
deatzailea, Gloria Mugica Conde

1.	 Oinarriak
LANBIDE-Euskal Enplegu Zerbitzuan eskuragarri dauden langabeziari buruzko az-

ken datuen arabera, 2025eko abenduan ikus daiteke enplegu-eskatzailearen profila, 
neurri handiagoan, emakumea dela (57,26%), 45 urtetik gorakoa (ia 32%).

Adina eta generoa funtsezko bi aldagai diskriminatzaile dira lan-merkatuan sartzeko 
edo, lanpostua galduz gero, berriz sartzeko. Langabeziaren kronifikazioa oso arrisku 
garrantzitsua bihurtu da 45-50 urtetik gorako pertsonentzat, lan-merkatura itzultzeko au-
kerak gero eta gehiago murrizten ari direla ikusten baitute. Errealitate horren aurrean, 
beharrezkoa da gizarte-oztopo hori hausten duten eta pertsona horien lan-ekarpenaren 
potentziala aprobetxatzen duten programak garatzea, are gehiago zahartzen ari den 
biztanleria aktiboaren kasuan. Egoera honek, beste batzuen artean, enpresetan adina 
kudeatzeko ekintzak beharko ditu.

45 urtetik gorako pertsonek oraindik ere bi hamarkada baino gehiagoko ibilbide profe-
sionala dute egiteko, eta une profesionalik onenean daude. Ezagutza eta gaitasun horiek 
aitortzea eta baloratzea bidezkoa da. 

Paradoxikoki, pertsona horiek zailtasun handiagoak dituzte laneratzeko, eta emaku-
meen kasuan, sartzeko oztopo bikoitza dute, adinaren eta emakume izatearen aurreiritzi 
bikoitzagatik, erantzukizuneko postuetan bereziki.

Horregatik guztiagatik, DEMA-Enpleguaren eta Ekintzailetzaren Foru Agentzia (au-
rrerantzean, DEMA), eta Enplegu, Gizarte Kohesio eta Berdintasun Sailaren bultzadare-
kin, 2016az geroztik, emakumeak laneratzen laguntzeko programa integralak garatzen 
ari da.

Hainbat ediziotan lan bilaketa aktibatzeko, orientatzeko eta enplegura laguntzeko 
ekintzak garatu ondoren, parte hartu duten emakumeen %70en laneratze egonkorra lor-
tu da, eta horrek arrakasta handia ekarri du. Datu oso positiboak diren arren, Bizkaian 
45 urtetik gorako emakumeen langabezia-zifrak bereziki altuak dira eta oso zaila da 
lan-munduan txertatzea. Kolektibo horren lan-aktibazioaren, laguntzaren eta enplegu-bi-
laketaren sustapenaren eraginkortasuna ikusita, DEMAk programari jarraipena ematea 
erabaki du, ANEZKA-Enplegu-anezkak izeneko programaren metodologian oinarrituta. 
Programa hori enpleguan aditua den teknikari baten figuraren inguruko taldeen kudeake-
tan oinarritzen da, eta pertsona bakoitzak bere enplegagarritasun-prozesuan duen pro-
tagonismoa alde batera utzi gabe, taldea dinamizatzen du eta bilaketa partekatuko lana 
bultzatzen du. Teknikariek eta aholkulariek ez ezik, programaren parte-hartzaile guztiek 
ere parte hartzen dute aipaturiko lan bilaketa partekatuan. Horrela, konfiantzazko eta 
elkarrekiko laguntzako giro batean, lana bilatzeko prozesuaren alderdiak batera lantzen 
dituen eta guztiena den helburua lortzen laguntzen duen talde bat osatzen da: lanbi-
de-profil eta helburu profesional desberdinei egokitutako enpleguak lortzea.

2.	 Erakunde parte hartzaileak
DEMAk lehentasunezko kolektibotzat jotzen ditu 45 urtetik gorako emakume lan-

gabeak, berriz lan merkatuan sartzeko ekintzak diseinatzeko orduan. Ezinbestekoa da 
pertsona horiei beren trantsizio profesionalean laguntzea, trebetasunak eta baliabideak 
emanez, eta garrantzitsuena dena, balioa eta ikusgarritasuna emanez eta konfiantza 
sortuz, garatzen jarraitzeko eta talentu baliotsua eman ahal izateko proiektu profesional 
berri bat aurkitu ahal izateko. 

Era berean, garrantzitsua da enpresa sarean kontzientziazio handiagoa sortzea, adi-
narekin zerikusia duten oztopo mentalak eta kulturalak ezabatzen laguntzeko, hautaketa 
prozesuetan jokabide inklusiboak sustatuz, eta gainerako enpresentzat inspirazio-iturri 
izan daitezkeen arrakasta-kasuak ezagutzera emanez.

Programak patronalekin, enpresa-elkarteekin eta kluster sektorialekin lan-akordioak 
egiteko asmoa du Bizkaiko enpresa-sarea ordezkatzen duten eragileekin, enpresekin 
etengabe harremanetan daudenekin eta haien lanbide-profilen beharrak ezagutzen di-
tuztenekin. Lankidetza mota horren helburuak honako hauek dira: behar horiek eza-
gutzea, ingurune sozioekonomikoarekin koherentzian enplegua bilatzeko orientazioa 

emateko, eta erakundeen laguntza izatea, enpresa elkartuen eskaerara egokitzen diren 
parte-hartzaileen profilak zabaltzeko.

3.	 Aplikatu beharreko araudia
Anezka-Emalan+45 programa oinarri orokor hauetan xedatutakoa betez garatuko da.

4.	 Programaren helburuak
— �Emakume langabeen gaitasunak eta enplegagarritasuna hobetzea, taldean lan 

eginez, lankidetzan eta elkartasunez.
— �Zenbait tresna jartzea, parte hartzen duten emakumeak gaitasunetan eta trebeta-

sunetan prestatzeko, eta, horrela, lana bilatzeko ibilbide pertsonalizatuak diseinatu 
eta ezarri ahal izateko.

— �Parte hartzaile bakoitzari akonpainamendu integrala eta banan-banakoa eskain-
tzea, lanerako ibilbidea planifikatzen laguntzeko, eta balio proposamena sortzeko 
eta lana bilatzeko ekintza plana abian jartzeko.

— �Parte hartzaileak lan-munduan txertatzea lortzea
— �Era berean, Bizkaiko enpresak kontzientziatu nahi dira aurreiritziak alde batera 

uzteko eta emakumeei aukera berdinak emateko.

5.	 Hartzaileak eta baldintzak
Gehienez 24 parte-hartzaile hautatuko dira deialdiko, eta baldintza hauek bete behar-

ko dituzte:
— �Emakumeak izatea.
— �Langabezian egotea edo lanpostu hobe baten bila ibiltzea. 
— �45 urtetik gorakoak izatea.
— �Bizkaiko edozein udalerritan erroldatuta egotea. 
— �Erantzukizuneko lanpostuetan esperientzia izatea (eta hori frogatu ahal izatea): 

besteak beste, zuzendaritza postuetan, buruzagitza postuetan, erdi mailako kar-
guetan, edo zeinahi espezialitatetako lanpostu teknikoetan esandako ordenean.

— �Beharrezkoa izanez gero, lan baimena indarrean izatea.

6.	 Programaren edukiak
Anezka-Emalan+45 programak akonpainamendu integrala eta intentsiboa eskainiko 

die parte hartzaileei, lana aurkitzen laguntzeko. Horretarako, honako jarduketa hauek 
egingo dira:

1. jarduketa: lan aktibazioa, trebetasun pertsonalen garapena eta lan orientazioa
Programak zenbait tresna izango ditu, parte hartzen duten emakumeak gaitasunetan 

eta trebetasunetan prestatzeko, eta, horrela, lana bilatzeko ibilbide pertsonalizatuak di-
seinatu eta ezarri ahal izateko.

Banakako eta taldekako saioak egingo dira aldian behin, programa garatzen den 
hilabeteetan, baita tailerrak eta networking-saioak ere.

Talde saioak. Astean bi talde-saio egingo dira DEMAren instalazioetan (Barakaldon), 
parte-hartzaileen enplegagarritasuna lantzeko eta optimizatzeko. Saio horietan, enplegu 
bilaketa modu eraginkorrean egiteko gaitasunak hobetzeko tresnak eskainiko zaizkie 
parte hartzaileei.

Banakako bost saio. Emakume parte hartzaile bakoitzak enplegurako akonpaina-
mendu prozesuetan aditua den pertsona baten aholkularitza indibiduala izango du, be-
rak lagundu egingo dio aurrez aurreko bost saioetan aukera profesionalak berrikusten, 
balio-proposamena sortzen eta enplegua bilatzeko estrategia eta ekintza-plana planifi-
katzen.

Era berean, lana bilatzeko prozesuan ager daitezkeen oztopo guztiak ikusten eta pre-
benitzen edo horiei aurre egiten lagunduko dio, eta ekintzen betetze-mailaren jarraipena 
egingo du, lanpostua helburua izanik.

Tailerrak eta networking saio gehigarriak
Programan zehar, tailerrak eta networking saioak egingo dira enpresa-sektoreka, 

lan-merkatua ezagutzen eta kontaktu profesionalen sareak eraikitzen laguntzeko, eta 
balioa emango zaie azken helburua lortzeko: enplegua aurkitzea.

Jorratu beharreko gaiak:
— �Ziurgabetasun aldi baten kudeaketa emozionala.
— �Balio proposamen profesionalaren azterketa.
— �CVa, Linkedineko profila eta komunikazio eraginkorra lantzea.
— �Lan merkatuan sartzeko bideak: enplegu eskaintzen ezkutuko eta ageriko merka-

tua, eta autoenplegua.
— �Networking estrategia eraginkor baten diseinua eta abian jartzea.
— �Proiektu profesional berriak detektatzeko ekintza plana hainbat kanaletan.
— �Lan elkarrizketetarako prestakuntza eta entrenamendua.

2. jarduketa: jarraipena eta akonpainamendu pertsonalizatua lana bilatzeko ibilbideetan 
eta hautaketa prozesuetan, lan kontratua itxi arte

Aholkulariek akonpainamendu aktiboa eskainiko diete emakume parte hartzaileei, 
haien ekintza plana inplementatzen den bitartean, eta enpresetara hurbiltzeko ematen 
dituzten urratsen jarraipena egingo dute. Beraiek parte hartzaileen zerbitzura jarriko di-
tuzte beren esperientzia eta enpresa inguruneari buruz duten ezagutza. Parte-hartzai-
leentzat egokiak diren lan aukerak bilatzen eta horietara aurkezten lagunduko diete, 
hautaketa prozesuetarako prestatuko dituzte, eta prozesuan izan ditzaketen zalantzak 
argituko dituzte. Dena den, emakume parte hartzaile bakoitza izango da lana bilatzeko 
bere ibilbidearen buru eta arduradun.

3. jarduketa: Enpresa-prospekzioa eta Bizkaiko enpresen arteko kandidaturen sustape-
na (hautaketa-prozesuetan parte hartzea bilatuz)

Programak irauten duen bitartean eta, bereziki, parte hartzen duten emakumeek lana 
bilatzeko ekintza-planak landu ondoren, programak modu aktiboan sustatu eta zabaldu-
ko ditu hautagaiak Bizkaiko enpresetan, lan-aukerak bilatuz. 

7.	 Eskaerak aurkezteko modua
Izena emateko eskaera telematikoki egin behar da, esteka honen bitartez:
— https://www.dema.eus/izenematea/emalan_eu.php
Izena emateko, dagokion formularioa bete eta Curriculum Vitae erantsi behar da.

8.	 Parte hartzaileak aukeratzeko prozesua
1.	 Informazio bilera orokorra, inskribatutako pertsonei programaren helburuak eta 

jarduketak azaltzeko
2.	 Eskatzaileek programan sartzeko oinarrizko baldintzak betetzen dituztela egiaz-

tatzea.
3.	 Curriculum Vitaearen balorazioa egitea, prestakuntzaren eta esperientziaren 

arabera, eta elkarrizketara igaroko diren hautagaitzen lehen hautaketa egitea.
Erantzukizuneko lanpostuetan ibilbide profesional sendoak dituzten profilak lehene-

tsiko dira, hots, zuzendaritza lanpostuak, burutzak, erdi mailako kargudunak eta beste 
lanpostu tekniko batzuk, esandako ordenean.

4.	 Banakako elkarrizketa finalistekin: eskatzailearen profil pertsonala eta ibilbide 
profesionala hobeto ezagutzeko, eskatzailearen egungo egoera eta parte hartzeko moti-
bazioak ezagutzeko eta zalantzak argitzeko.

5.	 Erabakia: aurreikuspenen arabera, hautaketa prozesuaren emaitza 2026ko mar-
txoan jakinaraziko zaie izena eman duten guztiei, posta elektronikoz. Gainera, progra-
man onartutako emakumeei telefonoz deituko zaie eta programatutako lehen jarduera-
rako deia egingo zaie. 

Lanbideen, adinen eta langabezian daramaten denboraren arabera, profil multzo he-
terogeneoa aukeratzea proposatzen da.

Hautaketa-prozesuan, eta, nolanahi ere, hautaketa amaitzean, hautatutako pertso-
nek honako dokumentazio hau aurkeztu beharko dute: 

— �NANa (bi aldeetatik).
— �Bizkaian erroldatuta egotearen ziurtagiria.
— �Eskatzailea LANBIDEn izena emanda egon den denborari buruzko txostena.
— �Lan bizitza, Gizarte Segurantzak emana.
Dokumentazio hori aurkezten ez bada, ez da programarako hautatua izango.

9.	 Betebeharrak eta ez betetzeak
Programaren hasieran, programan parte hartzeko konpromisoa sinatu beharko dute 

pertsona hautatuek. Atzerritarra izanez gero, indarrean dagoen lan baimenaren kopia 
aurkeztu beharko dute.

Parte hartzeko konpromiso horretan, bere aholkulariak adierazitako banakako saioe-
tara eta prestakuntzako talde-saioetara joateko betebeharra jasoko da, eta gehienez ere 
justifikatu gabeko 3 huts onartuko dira. 

Gainera, proposatutako plangintza-lanetan, egitarauak ezarritako erritmoan egin 
beharko du aurrera. Betebehar horietakoren bat betetzen ez bada, programa utzi behar-
ko da nahitaez, erantzuleek eta teknikariek aurkeztutako txostenean esandakoa kontuan 
izanik.

Parte-hartzaile batek lana aurkitzen badu, berehala jakinarazi beharko dio DEMAko 
programaren erantzuleari, eta programan baja emango zaio, laneratzeko helburua bete 
delako. Laneratzearen berri emateko konpromiso horrek indarrean jarraituko du progra-
maren jarduketak amaitu eta hurrengo 6 hilabeteetan, programaren laneratze emaitzak 
hobeto ezagutu eta ebaluatu ahal izateko.

Hautatutako pertsonek beren borondatez parte hartuko dute programan, eta funtsez-
koa izango da haien inplikazioa eta proaktibotasuna jarduketa guztietan, ezarritako hel-
buruak bete daitezen. Programan parte hartzen dutenek ez dute inolako kontraprestazio 
ekonomikorik jasoko.

10.	 Bateraezintasunak
Programa ez da bateragarria Anezka lineako enplegu-programekin (Emalan edo 

Anezka), eta, beraz, ezin izango da programa horretan sartu programa horien aurreko 
deialdi batean parte hartu bada azken zortzi urteetan.

11.	 Ekintzailetzarako laguntzak
Programa garatzean edo amaitzean beren enpresa sortzea erabakitzen duten per-

tsonak DEMAren zerbitzu hauen onuradun izango dira:
1. fasea: Negozio-plana:
Sustatzaileek DEMAko aholkulari bat izango dute negozio-planaren garapenean 

aholkularitza eta jarraipena jasotzeko.
2. fasea: Enpresa abian jartzea:
Enpresari alta ematen dioten sustatzaileek onura hauek izango dituzte:
— �Enpresa abian jartzearen jarraipena egiteko aholkularitza, enpresaren jardueraren 

lehen urtea gainditu gabe. 
— �Bizkaiko Foru Aldundiak autoenplegua eta enpresak sortzea sustatzeko argitara-

tzen duen dirulaguntza eskuratzea, puntuazio gehigarriarekin.

Aurreko laguntzen onuradun izateko, Anezka lerroko enplegu-programetako pertso-
nek, gutxienez, programaren %50 egina izan beharko dute, eta alta eman beharko dute 
Enpresaren Jarduera Ekonomikoen gaineko Zergan eta alta eman dagokion gizarte-se-
gurantzako araubidean, gehienez ere 6 hilabeteko epean, programaren fase aktiboa 
amaitzen denetik zenbatzen hasita.

Salbuespenez, DEMAk, Anezka programaren arduradunaren iritziz, arrazoi justifika-
tuak dituzten epez kanpoko enpresa-alten kasuak baloratu eta salbuetsi ahal izango 
ditu, eta ez du inola ere gaindituko programaren deialdia amaitzen denetik urtebeteko 
gehieneko epea.

Laguntza horien onuradun izateko, pertsonak ez dira dirulaguntza publikoak eskura-
tzetik baztertuak izan behar arau-hausteak egiteagatik.

Anezka-Emalan+45 Programaren 2026ko otsaileko Deialdia
1.	 Eskabideak aurkezteko epea:
Eskabideak aurkezteko epea 2026ko otsailaren 27ko 23:59ra arte.
2.	 Gauzatzeko lekua eta epea:
Anezka-Emalan+45 programa DEMAren instalazioetan egingo da, Barakaldoko el-

kartegian (Fanderia kalea 2).
Anezka-Emalan+45 programa oinarri hauek argitaratzen direnetik 2026ko azaroaren 

30era bitartean garatuko da, eta martxotik ekainera bitartean talde-saioen aurrez aurre-
ko fasea garatuko da.

Anezka-Emalan+45 Programaren 2026ko iraileko Deialdia
1.	 Eskabideak aurkezteko epea:
Eskabideak aurkezteko epea 2026ko irailaren 30ean irekiko da, 23:59an.
2.	 Gauzatzeko lekua eta epea:
Anezka-Emalan+45 programa DEMAren instalazioetan egingo da, Barakaldoko el-

kartegian (Fanderia kalea 2).
Anezka-Emalan+45 programa 2026ko urritik 2027ko ekainera bitartean garatuko da, 

eta talde-saioen aurrez aurreko fasea 2026ko urritik 2027ko urtarrilera bitartean egingo 
da.

